
Annwyl ymgeisydd 
 
Rwy'n ysgrifennu i ddymuno'n dda i ti ar drothwy cyfnod newydd yn dy fywyd. 
  
Amharwyd yn fawr ar dy addysg di a dy gyfoedion. Ond er gwaethaf popeth rwyt ti wedi 
dangos gwydnwch a chryfder aruthrol wrth barhau i ddysgu. 
  
Mae dy brofiad o addysg dros y ddwy flynedd ddiwethaf wedi bod yn wahanol iawn i brofiad 
dysgwyr mewn blynyddoedd gynt. Rwyt ti wedi treulio llawer o amser y tu allan i'r ysgol ac 
yn dysgu ar-lein. Rwyt ti wedi cael dy asesu mewn ffordd wahanol sy'n adlewyrchu'r 
profiadau addysgu a dysgu gwahanol iawn y ces di. 
  
Fodd bynnag, er bod dy brofiad a'r ffordd yr wyt wedi cael dy asesu wedi bod yn wahanol, 
mae dy ganlyniadau yr un mor werthfawr. 
  
Fe fyddi di yn derbyn graddau sy’n seiliedig ar dystiolaeth o dy ddysgu a'r hyn yr wyt ti wedi'i 
astudio tra yn yr ysgol neu'r coleg. Mae dy raddau'n adlewyrchu dy waith caled drwy’r 
flwyddyn, ac rwyt ti yn eu haeddu. 
  
Os wyt ti am aros yng Nghymru neu mynd tu hwnt i’r ffin, rwy’n gobeithio y byddi di yn 
ymgartrefi yma yn y dyfodol. Bydd dy talent a dy ymroddiad yn helpu creu y dyfodol 
llewyrchus, gwyrddach a thegach i Gymru y dymunwn ni oll. 
  
Rwyt wedi wynebu cyfnod eithriadol, ac rwy'n hyderus y byddi di yn cyflawni pethau 
eithriadol. 
  
Pob lwc! 

